
Dersom du ønskjer din habilitet vurdert i ei sak, må du melde skriftleg frå til 

Fosnavåg, 13.10.2015 
 
 
Idar Tarberg 
Leiar 



 
 

 
 
 

SAKLISTE: 
 

Saksnr Innhold 

PS 83/15 Godkjenning av innkalling og sakliste 

PS 84/15 Protokoll frå førre møte. 

PS 85/15 Delegerte saker 

PS 86/15 Trafikktryggingstiltak kryssingspunkt Moltu 
skule - Løyving av midlar til sluttføring 

PS 87/15 Trafikktryggingstiltak - Utskifting av veglys 
ved skuleområdet på Bergsøya 

PS 88/15 Kjell Rabben 11/152 - Dispensasjon frå 
føresegnene til kommuneplanens arealdel 
vedr prosent vindusflate i naust 

PS 89/15 Søknad om utfylling av jordmasser frå Inge 
Runde på gnr. 9 bnr. 10 

PS 90/15 Tertialrapportering pr 01.09.2015 

PS 91/15 Tildeling av SMIL midlar for 2015 

PS 92/15 Tildeling av midlar til drenering av 
jordbruksjord for 2015 

PS 93/15 Trafikktryggingstiltak FV 654 Hjelmeset - 
Etablering av intensivbelysning ved 
tilrettelagt kryssingspunkt 



 

 Delegerte saker frå avdelingane 

DS 312/15 Gnr 23 Bnr 3 - Frådeling av 
utbyggingsareal til bustadbygging 

DS 313/15 Ferdigattest - 48/16 - vassledningsanlegg 

DS 314/15 Wigny Vike og Kristoffer Berge  31/42 - 
Ferdigattest 

DS 315/15 Frøydis og Thorstein Vasset - 44/129 - 
Fritidsbustad 

DS 316/15 Osvald Ristesund - 34/284 - Tilbygg 

DS 317/15 Lars Conradi Andersen og Åse Marie 
Remøy - 26/164 - Einebustad 

DS 318/15 Ferdigattest - 29/306 

DS 319/15 Gnr 24 Bnr 7 Frådeling av bustadtomt 

DS 320/15 Gnr 27 bnr 34 Frådeling av tilleggsareal til 
bnr 89 

DS 321/15 Ole Børre Berge - 55/9 - Rehabilitering 
skorstein 

DS 322/15 Gnr 40 Bnr 6 - Etablering av punktfeste 

DS 323/15 Linn Renate Røyset og Lidvar Husøy - 
46/82 - Frittliggande garasje 

DS 324/15 Ferdigattest - 16/113 - Tilbygg 

DS 325/15 Mellombels bruksløyve - 31/188 seksjon nr 
4 

DS 326/15 Ferdigattest garasje -  50/59 

DS 327/15 Ann Iren Brautaset 59/6 - Ferdigattest 

DS 328/15 Herøy kommune - 37/426 - Rammeløyve 
omsorgsbustadar + IG grunn- og 
fundamentarbeid 

DS 329/15 Mellombels bruksløyve  - 38/6 - garasjedel 

DS 330/15 YX Betjent as - 37/82 - Skilting 

Sakshandsamar: AZT Arkivsaknr: 2015/132 
    Arkiv: Q80 

                              
 

Utvalsaksnr Utval Møtedato 

86/15 Maritim og teknisk komite 20.10.2015 
 
 
 
TRAFIKKTRYGGINGSTILTAK KRYSSINGSPUNKT MOLTU SKULE - LØYVING 
AV MIDLAR TIL SLUTTFØRING     
 
 
Tilråding: 
 
1. Maritim og teknisk komite løyver kr 139.000 til sluttføring av trafikktryggingstiltak 
ved Moltu skule.  
 
2. Løyving vert finansiert med midlar avsett til trafikktrygging i gjeldande budsjett.   
 
 
 

 

 

 
 
 
 
 
 
 
 
Særutskrift: 

- Utviklingsavdelinga  
- Økonomiavdelinga  

Vedlegg: 
 
01 – Plan for trafikktryggingstiltak ved Moltu skule  
 
Saksopplysningar: 
 
Herøy kommune fikk tilsegn om tilskot på kr 230.000,- gjennom tilskotsordning for 
lokale trafikktryggingstiltak. Tilskotet skulle finansiere etablering av gangveg og 
gangfelt med varslingssystem (SeeMee) på fylkesveg 10 ved Moltu skule, og 
tilsvarande varslingssystem ved gangfelt på fylkesveg 654 ved Myklebust.  
Ein føresetnad for utbetaling av tilskot var at Møre og Romsdal fylkeskommune som 
vegeigar gav løyve til etablering av tiltaket, samt innlevering av framdriftsplan for 
prosjektet av Herøy kommune.   
 
I brev av 15.07.2014 la Herøy kommune ved ein e-post frå Statens vegvesen som 
stadfesta at dei er gav løyve til etablering av eit tilrettelagt kryssingspunkt på FV 10 
ved Moltu skule. Arbeidet med etablering av tiltaket var planlagt starta opp i august 
2014. Kommunen fekk ikkje løyve til etablering av varslingssystermet «SeeMee», og 
dette tiltaket kunne difor ikkje gjennomførast. Kommune oppfylt dermed ikkje 
føresetnadene for utbetaling av heile tilskotet. Varslingssystemet «SeeMee» var 
kostnadsberekna til kr 130.000,  noko som departementet trekte tilbake pga 
manglande løyve for etablering av tiltaket. Kommunen sat då igjen med kr 100.000,- 
som skulle dekke etablering av eit tilrettelagt kryssingspunkt ved Moltu skule.  
 
Statens Vegvesen Region Midt har gjennomført fartsmålingar forbi Moltu skule, som 
gav grunnlag for etablering av fartsdempande tiltak. Det blei det vedteke at 
fartsnivået ved skulen skulle skiltast ned til 40 k m/t og at det skulle etablerast 
fartshump i vegbana med tilhøyrande tilførselsvegar. Eit tilrettelagt kryssingspunkt 
endra soleis karakter til eit opphøgd gangfelt som er blitt merka og skilta. I tillegg til 
dette følgjer det med krav om forsterka belysning og utskifting av 3 lysarmatur til 
LED-lys, samt oppføring av 1 nytt lyspunkt med LED-belysning.  
 
Tiltaket er blitt vesentleg endra undervegs i prosessen, gjennom etablering av skilt, 
fartshump og oppføring av forsterka belysning – noko som i utgangspunktet ikkje var 
med i prisoverslaget frå starten av. I tillegg til dette kjem det tilsegnet som 
kommunen mista frå Samferdselsdepartementet.  
 
Endring av tiltaket sin karakter og tilbaketrekking av tidlegare tildelte midlar har 
medført at ein sit at med følgjande budsjett (inkl mva):  
 
Inntekter  

Tilskot frå Samferdselsdepartementet 100.000,-  

 
Utgifter  

Grunnarbeid (graving, fundamentering)  57.000,- 

Asfaltering, fartshump, grunnarbeid m.m   87.682,-  

Skilting (offentleg) 12.710,-  

Veglys (LED)   78.913 ,-  

Skilting (privat)       2.000.,- 

Sum                           238.305,- 

Statens Vegvesen dekkjer oppmerking av fartshump og sideareal med skravert felt 
for parkering forbode. Kommunen vil ikkje få ytterlegare kostnader med oppmerking 
av vegbane, då dette ligg til Statens Vegvesen Region Midt som mynde for 
fylkesvegar.    
 
Økonomiavdelinga opplyser om at det i gjeldande budsjett er det avsett kr 
5.000.000,- til trafikktrygging og av desse midlane er det nytta kr 20.000,- til formålet.   
 
Vurdering og konklusjon:  
 
Rådmannen viser til at tilskotet på kr 100.000 som ein har motteke frå 
Samferdselsdepartementet ikkje strekk til for å dekkje dei faktiske kostnadane. Av 
omsyn til ei vesentleg endring av tiltaket sin karakter undervegs i prosessen, er det 
behov for ei løyving av midlar på kr 139.000,-for å kunne fullføre tiltaket.  
 
Ein viser til at tiltaket vil ha direkte effekt for trygging av barn og unge sine interesser 
og at dette vil medføre auka trafikktryggleik for mjuke trafikantar, særskilt vil dette 
gjere seg gjeldande i høve skuleveg.   
 
Rådmannen rår til at Maritim og teknisk komite løyver nemnde midlar til fullføring av 
prosjektet.  
 
 
Fosnavåg, 21.09.2015 
 
 
Olaus-Jon Kopperstad Jarl Martin Møller 
Rådmann Avd.leiar 
 
Sakshandsamar: Aleksander Zahl Tarberg 

Sakshandsamar: AZT Arkivsaknr: 2015/1209 
    Arkiv: Q80 

                              
 

Utvalsaksnr Utval Møtedato 

87/15 Maritim og teknisk komite 20.10.2015 
 
 
 
TRAFIKKTRYGGINGSTILTAK - UTSKIFTING AV VEGLYS VED 
SKULEOMRÅDET PÅ BERGSØYA     
 
 
Tilråding: 
 
1. Maritim og teknisk komite løyver kr 160.000,- (eks.mva) av midlar avsett i 

budsjett til trafikktrygging, for utskifting av veglysarmatur til LED lysarmatur ved 

skuleområdet på Bergsøya. 

 
 
 
 

 

 

 
 
 
 
 
 
 
Særutskrift: 
 

 Utviklingsavdelinga  

 Anleggs- og driftsavdelinga  

Vedlegg: 
 

1- Lysplan for skuleområdet på Bergsøya  

 
Saksopplysningar: 
 
Herøy kommune har henta inn pristilbod på levering og montering av 13 stk LED 
lysarmaturar. Armaturane skal monterast på eksisterande lysmaster og tilkoplast 
eksisterande veglyskabel med nye sikringar i kvar mast.   
 
Tiltaket omfattar veg gjennom skuleområdet på Bergsøya som vist på vedlagt karutsnitt.  
 
Kostnader for dette tiltaket er kr 160.000,- eks mva.  

 
 
Vurdering og konklusjon:  
 
Nye og betre veglys er noko som ligg inne i handlingsdelen til gjeldande 
trafikktryggingsplan for perioden 2015-18 under punktet mindre tiltak.  
 
Kommunen har pr dato avsett kr 5.000.000,- til trafikktrygging. Av desse midlane er 
det nytta kr 20.000,- og det er fremja sak om bruk av kr 139.000,- til 
trafikktryggingstiltak ved Moltu skule. Maritim og teknisk komite har tidlegare også 
løyvd kr 125.000,- til trafikktryggingstiltak i Sævikane. Sistnemnde midlar er ikkje 
nytta.  
 
Rådmannen vurderer det slik at 13 lyspunkt med ny LED belysning vil vere med på å 
betre trafikktryggleiken i området og gjere ferdsel og kryssingspunkt meir 
trafikksikkert. Ei meir opplyst vegstrekning vil her, særskilt, kunne betre skulevegen 
for barn- og unge og ferdselsåre til/frå idrettsområde ved Campus Fosnavåg.  
 
Tiltaket er vurdert å vere i samsvar med trafikktryggingsplanen og vil kunne auke 
trafikktryggleiken langs ei vegstrekning som til tider er sterkt trafikkbelasta.  
 
 
Fosnavåg, 30.09.2015 
 
 
Olaus-Jon Kopperstad Jarl Martin Møller 
Rådmann Avd.leiar 
 
Sakshandsamar: Aleksander Zahl Tarberg 

Sakshandsamar: MARVOL Arkivsaknr: 2015/1101 
    Arkiv: 11/152 

                              
 

Utvalsaksnr Utval Møtedato 

88/15 Maritim og teknisk komite 20.10.2015 
 
 
 
KJELL RABBEN 11/152 - DISPENSASJON FRÅ FØRESEGNENE TIL 
KOMMUNEPLANENS AREALDEL VEDR PROSENT VINDUSFLATE I NAUST     
 
 
Tilråding: 
 

1. Maritim og teknisk komite (MTK) gjev med heimel i plan- og bygningslova 
(pbl) § 19-2 dispensasjon frå føresegn 2.16 i kommuneplanens arealdel, for 
oppføring av naust med vindaugsareal på meir enn 3 prosent på gnr 11 bnr 
152.  

a. Dispensasjon vert gjeve på det vilkår at eitt av dei store vindauga vert 
fjerna på fasade aust.  

 
2. Med heimel i plan- og bygningslova (pbl) av 27. juni 2008 nr 71 § 21-4, med 

tilhøyrande forskrifter og vedtekter godkjenner Maritim og teknisk komite 
søknad om løyve til tiltak etter pbl § 20-2, datert 06.08.2015.  

 
MTK gjev løyve til oppføring av naust på gnr 11 bnr 152, slik det er søkt om 
og etter innsendte teikningar, situasjonsplan og søknad datert 06.08.2015.  

 
 
Ein gjer merksam på at dette vedtaket kan klagast til Fylkesmannen i Møre og 
Romsdal, Fylkeshuset, 6404 Molde. Mogleg klage må vere skriftleg og grunngjeven 
og den skal stilast til Fylkesmannen, men sendast til Herøy kommune, Postboks 
274, 6099 Fosnavåg. Klagefristen er på 3 – tre – veker frå den dag melding om 
vedtaket har kome fram til den som har klagerett, jfr. plan- og bygningslova § 1-9 og 
forvaltningslova §§ 28 og 29.  

Særutskrift: 
Kjell Rabben, Sævik 34, 6094 Leinøy  
Fylkesmannen i Møre og Romsdal, Fylkeshuset, 6404 Molde  
Møre og Romsdal Fylkeskommune, Fylkeshuset, 6404 Molde 
 
 
 



Side 3 av 5  

 

 
Vedlegg: 
 
1 Søknad om tiltak uten ansvarsrett 
2 Gjenpart av nabovarsel med teikningar  
3 Søknad om dispensasjon 
4 E-post frå Møre og Romsdal fylkeskommune, datert 09.09.15 
5 Merknader frå Fylkesmannen i Møre og Romsdal, datert 08.09.15 
 
 
 
 
Saksopplysningar: 
 
Kjell Rabben søkjer om oppføring av nytt naust på gnr 11 bnr 152 i Herøy kommune. 
Eigedomen er avsett til naustformål i kommuneplanens arealdel. Naustet er på 59,95 
m2 BRA, har ei mønehøgde på 6,5 m og har loft utan måleverdig areal, i samsvar 
med føresegnene til naust i kommuneplanens arealdel. Rabben søkjer imidlertid om 
dispensasjon frå pkt. 2.16 sjuande ledd: «Vindauge må vere av avgrensa storleik og 
samsvare med behovet knytt til naustfunksjonen. Vindaugsarealet si dagslysflate 
skal ikkje overstige 3 prosent av hovudplanet sitt bruksareal (BRA).»  
 
Det søkjast om dispensasjon frå føresegnene til kommuneplanens arealdel for 
oppføring av naust med vindaugsareal på 11 prosent.  
 
Grunngjeving:  
 
Kjell Rabben grunngir sin søknad om dispensasjon med at det er ynskjeleg med dei 
innteikna vindauga for at det nye naustet skal stå i stil med Sævard-bygget som ligg i 
nærleiken til det nye naustet. Det er få bygg i området, og han håpar difor på 
dispensasjon frå vindaugsarealet satt i kommuneplanen for å få ei flottare fasade på 
naustet.  
 
Søknad om dispensasjon er sendt på høyring til Fylkesmannen i Møre og Romsdal, 
Møre og Romsdal fylkeskommune og Statens Vegvesen.   
 
Fylkeskommunen og Statens vegvesen hadde ingen kommentar i samband med 
søknad om dispensasjon frå prosent vindaugsareal. 
 
Merknad frå fylkesmannen datert 08.09.2015:  
 
«Fylkesmannen rår ifrå at kommunen opnar opp for å dispensere frå nylig vedteken 
plan. Større vindauge er ikkje naudsynt for bygningen sin funksjon som naust, og 
føresegnene er nettopp utforma for å skilje naust frå til dømes rorbu/hytte, slik at 
naust ikkje skal eigne seg til anna bruk. Dersom utsjånad på tidlegare oppsette 
bygningar i nærleiken skal gi grunn til dispensasjon frå nylig vedtekne føresegner, vil 
dette representere ei underminering av den nye kommuneplanen. Vi vil også peike 
på at med dei nylig vedtekne føresegnene for storleik på naust i Herøy, er det desto 
viktigare at føresegnene for bygningsutforming handhevast strengt.»  
 
 
 
 



Side 4 av 5  

 

Vurdering og konklusjon:  
 
Vilkår for dispensasjon frå reglar fastsatt i eller i medhald av plan- og bygningslova 
(pbl) finn ein i pbl § 19-2. Vurderinga er todelt. For det fyrste må omsynet bak 
regelen det dispenserast frå ikkje verte vesentleg tilsidesett. For det andre må det 
vere klart større fordelar enn ulemper ved ein dispensasjon. Dersom desse vilkåra er 
oppfylt, «kan» kommunen velje å gi dispensasjon.  
 
Fyrste spørsmål er om omsynet bak 2.16 vert vesentleg tilsidesett i dette høvet. 
Ordlyden gir ein streng terskel i og med at omsynet må verte vesentleg tilsidesett.  
 
Omsynet bak regelen om at vindauge må vere avgrensa i storleik er at det skal 
samsvare med behovet knytt til naustfunksjonen. Naust skal brukast som naust, og 
ein ynskjer ikkje å leggje til rette for at det vert sett inn vindauge som kan opne for 
eller gi inntrykk av at det er rorbu/fritidsbygg som vert oppført. Vindaugsareal på 11 
prosent er vert ikkje vurdert å vere i samsvar med naustfunksjonen.  
 
Det framstår som klart at omsynet vert tilsidesett. På den andre sida vil ein fortsatt 
kunne bruke naustet som naust, til tross for større vindaugsflate. Større 
vindaugsareal vil gi betre naturleg lys inne i naustet. Ein vurderer det difor slik at 
sjølv om omsynet vert noko tilsidesett så vil det ikkje verte vesentleg tilsidesett ved 
ein dispensasjon i dette høvet.  
 
Neste spørsmål vert soleis om det er klart større fordelar enn ulemper ved ein 
dispensasjon frå prosent vindaugsareal.  
 
Rådmannen viser til at kommuneplanen for Herøy kommune vart vedtatt i oktober 
2014. Naust er definert som eit uisolert bygg til oppbevaring av båt og tilhøyrande 
utstyr og reiskap. Det er forbod mot å innreie rom/loft i naust til varig opphald. 
Føresegnene seier at vindauge må vere av avgrensa storleik og samsvare med 
behovet knytt til naustfunksjonen. Det er med bakgrunn i dette at ein har ein regel 
om at vindauget si dagslysflate ikkje skal overstige 3 prosent av hovudplanet sitt 
bruksareal.  
 
Ein kan ikkje sjå at større vindaugsareal er naudsynt for bygningen sin funksjon som 
naust. Ein må stille strenge krav til dispensasjon frå føresegnene til nyleg vedteken 
kommuneplan, og særleg i tilfelle som gjeld naust. Ein viser til Fylkesmannens 
kommentar om at «Dersom utsjånad på tidlegare oppsette bygningar i nærleiken 
skal gi grunn til dispensasjon frå nylig vedtekne føresegner, vil dette representere ei 
underminering av den nye kommuneplanen.» Rådmannen er einig i denne 
vurderinga.  
 
Det vart også gitt klare signal frå Kommunal- og moderniseringsdepartementet om at 
det med dei nyleg vedtekne føresegnene for storleik på naust i Herøy kommune, er 
det desto viktigare at føresegnene for bygningsutforming handhevast stengt. Ein 
viser i så måte til uttale frå KMD vedr nauststorleik i kommuneplanens arealdel, 
datert 02.07.15.  
 
Dersom ein opnar opp for å dispensere frå vindaugsareal i dette høvet, vil det kunne 
skape presedens for andre tilfeller i kommunen, og dette vil kunne medføre uheldige 
konsekvensar for naustbygginga i kommuna.  

I dette konkrete høvet kan ein imidlertid ikkje sjå at desse momenta gjer seg like 
sterkt gjeldande. Fordelen med ein dispensasjon i dette høvet er at tiltakshavar får 
eit naust som står i stil til det nærliggande Sævard-bygget, og at ein oppnår ei finare 
fasade på naustet estetisk sett. I tillegg vil ein oppnå betre naturlege lystilhøve inne i 
naustet, som vil vere eit positivt tiltak for tiltakshavar. Større vindaugsareal vil ikkje i 
seg sjølv medføre at naustet sin funksjon vert endra. Ein viser til at det planlagde 
naustet er utforma for å passe til båten til tiltakshavar, jfr teikningar av tiltaket. Dei 
planlagde vindauga er lagt til hovedetasjen til naustet, og ikkje i loftsetasjen. Ein 
viser også til sjølve utforminga av loftsetasjen som er svært liten, og er utforma kun 
for lagring av utstyr. Den har ikkje måleverdig areal, og det er ikkje fare for at naustet 
kan verte brukt som rorbu eller fritidsbustad, då den er utforma utelukkande som 
lagringsareal. Ein viser til teikningane der dette kjem klart fram.   
 
Administrasjonen vurderer det slik at ein kan opne opp for større prosent 
vindaugsareal i dette konkrete tilfellet. Ein vil imidlertid sette vilkår om at eitt av dei 
store vindauga vert fjerna. Då vil prosent vindaugsareal verte vesentleg mindre enn 
11 prosent som omsøkt, og ein vil behalde naustet sin funksjon samtidig som ein får 
godt med naturleg lys inn på naustet sitt hovedplan.   
 
Etter ei heilheitleg vurdering vurderer ein det som klart at det i dette konkrete tilfellet 
er større fordelar enn ulemper ved ein dispensasjon frå prosent vindaugsareal.  
 
 
Rådmannen rår MTK til å imøtekome søknad om dispensasjon frå føresegnene 
til kommuneplanens arealdel vedkomande prosent vindaugsareal, med det 
vilkår at eitt av dei store vindauga vert fjerna, og samtidig godkjenne søknad 
om løyve til oppføring av frittliggande naust på gnr 11 bnr 152 som omsøkt 
06.08.2015.  
 
 
 
Konsekvensar for folkehelse: 
- 
Konsekvensar for beredskap: 
- 
Konsekvensar for drift: 
- 
 
 
Fosnavåg, 06.10.2015 
 
 
Olaus-Jon Kopperstad Jarl Martin Møller 
Rådmann Avd.leiar 
 
Sakshandsamar: Marie Frøystad Voldsund 

Helsing

JARL MARTIN MØLLER
Utviklingsleiar

Til: Arkiv Herøy
Kopi: Jarl Martin Møller

Herøy kommune - bygging av nytt naust gbnr 11/152 - Kjell Rabben - dispensasjon frå kommuneplan og pbl §1-8 

Vi viser til dykkar oversending av 17.8.2015 i overnemnde sak. 
Utifrå omsyn til kulturminne har vi ingen merknad.

Venleg helsing

Øyunn Kleiva
Arkeolog/Rådgjevar kulturvern

Tlf 71258867 mobil 95945835

Kulturavdelinga
Møre og Romsdal fylkeskommune

Saksbehandlar, innvalstelefon

Herøy kommune - bygging av nytt naust — areal på vindauge- gnr11
bnr152 - Kjell Rabben
Dispensasjon frå kommuneplan

Fylkesmannen har ut frå sine ansvarsområde følgjande merknader:

Generelt
Kommuneplanen for Herøy kommune var vedtatt i oktober 2014. Naust er definert som
eit uisolert bygg til oppbevaring av båt og tilhøyrande reiskap/vegn. Det er forbod mot å
innreie rom/loft i naust til varig opphald. Føresegnene seier at vindauge må vere av
avgrensa storleik og samsvare med behovet knytt til naustfunksjonen. Arealet på
vindauget si dagslysflate skal ikkje overstige 3 prosent av hovudplanet sitt bruksareal
(BRA).

Natur og miljøverninteresser
Søknaden gjeld dispensasjon frå føresegnene som gjeld for naust. Søknaden er
grunngjeven med at ein ønskjer større vindauge for at dei skal stå litt i stil med Sævard-
bygget, og for å få ei litt flottare fasade på naustet. Ein ønskjer eit areal på vindauge på 11
prosent av hovudplanet sitt bruksareal.

Fylkesmannen rår ifrå at kommunen opnar opp for å dispensere frå nylig vedteken plan.
Større vindauge er ikkje naudsynt for bygningen sin funksjon som naust, og føresegnene
er nettopp utforma for å skilje naust frå til dømes rorbu/hytte, slik at naust ikkje skal eigne
seg til anna bruk. Dersom utsjånad på tidligare oppsette bygningar i nærleiken skal gi
grunn til dispensasjon frå nylig vedtekne føresegner, vil dette representere ei
underminering av den nye kommuneplanen. Vi vil også peike på at med dei nylig
vedtekne føresegnene for storleik på naust i Herøy, er det desto viktigare at føresegnene
for bygningsutforming handhevast strengt.

Med helsing

Jon Ivar Eikeland (e.f.) Kari Bjørnøy
fagsjef - plansamordning seniorrådgivar

Postadresse: Telefon: E-post: Web: Org.nr:
Postboks 2520 71 25 84 00 finmrpostmottakgfylkesmannen.no www.fylkesmannen.no/rnr 974 764 067
6404 Molde

Kopi:
Møre og Romsdal fylkeskommune Fylkeshuset 6404 Molde

Dokumentet er elektronisk godkjent og har ingen signatur.



 

 
Søre Sunnmøre landbrukskontor 

 

SAKSFRAMLEGG 

  
 

Sakshandsamar: ANNLOB Arkivsaknr: 2015/1341 
    Arkiv: 9/10 

                              
 

Utvalsaksnr Utval Møtedato 

89/15 Maritim og teknisk komite 20.10.2015 
 
 
 
SØKNAD OM UTFYLLING AV JORDMASSER FRÅ INGE RUNDE  
PÅ GNR. 9 BNR. 10     
 
 
Tilråding: 
Herøy kommune gir løyve til å fylle på reine jordmasser og planere i ei høgd på 
maksimalt 3 meter. Løyve gjeld eit areal på 4,1 dekar med overflatedyrka jord på 
gnr. 9 bnr. 10, jamfør kartet som ligg ved søknaden. Løyve er gitt med heimel i 
Forskrift om begrensning av forurensing (Forurensningsforskriften). FOR-2004-06-
01-931. Sist endra FOR-2014-01-29-77. 
Det vert og gitt løyve til å omdisponere same areal frå driveplikta for ein perioden på 
5 år. Løyve er gitt med heimel i §9 i Lov om jord (Jordlova). LOV-1995-05-12-33. Sist 
endra LOV-2013-06-14-46. 
 
 
Vilkår:  

1. Arealet skal drenerast. 
2. Tekniske retningslinjer for anlegg, drift og vedlikehald av planeringsfelt skal 

ligge til grunn for arbeidet. 
3. Arealet skal ha kvalitet tilsvarande arealklassen overflatedyrka jord etter at 

planeringa er sluttførd. 
4. Arbeidet skal vere avslutta innan 01.10.2020.  
5. Viss det under arbeidet med planeringa kjem fram automatisk freda 

kulturminner, må arbeidet stoppast straks og det regionale kulturminnevernet 
varslast.  

Særutskrift: 
Inge Runde, Massvegen 22, 6069 RUNDE 
Anton Runde, v/ Liv O. Almestad, Nokiav. 14, 1516 MOSS 
Søre Sunnmøre Landbrukskontor, Dragsundvegen 6, 6080 GURSKØY 

Vedlegg: 
1. Søknad frå Inge Runde datert 02.04.2015. 

2. Dreneringsplan (grøftekart i målestav 1: 750) datert 14.03.2015. 

3. Oversiktskart i målestav 1: 5000 datert 10.09.2015. 

4. Dreneringsplan (grøftekart i målestav 1: 1000) utarbeidd av Oddvar Gjerde ved 

Søre Sunnmøre Landbrukskontor datert 10.09.2015. 

 
Saksopplysningar: 
Viser til søknad mottatt 20.04.2015 frå Inge Runde, Massvegen 22, 6096 Runde, der 
han søkjer om løyve til å fylle på 2-3 m jordmasse i det gamle steinbrotet ved 
Storvika på Runde tilhøyrande bruket Runde gnr. 9 bnr. 10 i Herøy kommune som 
han leiger. 
 
Anton Runde er heimelshavar til bruket Runde gnr. 9 bnr. 10 i Herøy kommune.  Liv 
Almestad som er verge for  Anton Runde, har skrive under søknaden i lag med Inge 
Runde.  Liv Almestad har såleis samtykka med si underskrift  i at søknaden om 
fylling av jordmasser i det gamle steinbrotet ved Storvika på Runde vert fremja og 
gjennomført. 
 
Arealet som det er søkt om å fylle jordmasser på er ifølgje www.skogoglandskap.no  
på om lag 4,1 daa overflatedyrka  jord. Det overflatedyrka stykket i steinbrotet har eit 
tynt jordlag, er vassjukt og steinete. Søkjar ynskjer å fylle på om lag 2-3 meter høgde 
på heile arealet, og skriv i søknaden at det med fordel kan nyttast «skrotmasse» i 
botnen på arealet og deretter eit lag matjord på toppen før tilsåing.  Arealet er tenkt  
drenert via eksisterande 300 mm betongrøyrledning.  Viser til vedlagt dreneringsplan 
frå søkjar datert 14.03.2015. 
 
Steinbrotet vart tatt i bruk i høve bygging av moloen/ brua på Runde.  Planen var at 
etter ferdig steinuttak skulle dette steinbrotet ved Storvika på Runde fyllast opp, 
stellast og leverast tilbake til eigar som dyrka mark/ beitemark.  Det viste seg at 
steinkvaliteten i steinbrotet var så dårleg at det vart vedteke å flytte og ta ut stein ved 
Langeneset på Runde. Steinbrotet i Storvika vart ikkje stelt slik som lova, berre eit 
tynt jordlag vart fylt på opp på steinen.  Det vart lagt 300 mm sementrøyr som 
hovuddrenering. No er området steinete og vått og Inge Runde som leiger gnr. 9 bnr. 
10 ynskjer å fylle på jord i dette steinbrotet, drenere arealet å så det til slik at det kan 
slåast. Slik den overflatedyrka marka i steinbrotet er i dag er det eit dårleg beite. 
 
Ifølgje www.skogoglandskap.no er eigedomen Runde  gnr. 9 bnr. 10 på i alt 150,1 
daa, derav 28,9 daa fulldyrka jord, 4,1 daa overflatedyrka jord, 25,7 daa beite, 2,9 
daa skog av lav bonitet, 8,9 daa uproduktiv skog, 13,1 daa jorddekt fastmark, 66,1 
daa skrinn fastmark og 0,5 anna areal. Jordbruksarealet tilhøyrande eigedomen 
Runde gnr. 9 bnr. 10 i Herøy kommune har i mange år vore bortleigd til Inge Runde. 
 
Inge Runde og kona Lill Berit Knoph Larsen driv gardsbruket  Floten gnr. 9 bnr. 13 i 
Herøy kommune.  I følgje skog og www.skogoglandskap.no  har gardsbruket 29,6 
daa fulldyrka jord, 6,5 daa overflatedyrka jord og 0,4 daa innmarksbeite.  I tillegg 
leiger dei inkludert eigedomen til Anton Runde 189,0 daa fulldyrka jord, 11,5 daa 
overflatedyrka jord og 15,0 daa innmarksbeite. Driftsopplegget på bruket er mjølk- 
og kjøttproduksjon.  Kona driv gardsbruket medan Inge Runde er på sjøen. 
Gardsbruket er medeigar i Herøy beitelag. 
 

http://www.skogoglandskap.no/
http://www.skogoglandskap.no/
http://www.skogoglandskap.no/

Den overflatedyrka jorda i steinbrotet som ligg i Storvika som han leiger er ikkje 
avgjerande for jordbruksdrifta til søkjar, men vil sjølvsagt bli eit godt beite til 
buskapen (ungdyra som går på Runde). 
 
Søknaden gjeld påfylling av jord/ planering av eit areal på om lag 4,1 daa dårleg 
dyrka overflatedyrka jord som ligg i steinbrotet i Storvika på Runde tilhøyrande 
eigedomen Runde gnr. 9 bnr. 10 i Herøy kommune. 
 
Det overflatedyrka arealet ligg i ei hole med rote fjell på to kantar. Planen er som 
sagt å fylle på 2-3 m med jordmasser over heile arealet. Søkjar skriv i søknaden at 
ein kan med fordel nytte «skrotmasse» i botnen og deretter leggje på eit matjordlag 
på toppen før tilsåing. Det ligg ved søknaden dreneringsplan. Arealet er tenkt drenert 
via eksisterande 300 mm betongleidning til sjø. Når arealet er ferdig oppfylt skal 
jorda planerast til og såast. Arealet grenser ikkje til andre naboar. 
 
Vurdering og konklusjon: 
Landbrukskontoret er godt kjent med dette området. Underteikna sakshandsamar 
har vore på synfaring i dette steinbrotet på Runde i samband med handsaming av 
denne søknaden. Fjellet som grenser til steinbrotet på to kantar er rote og det raser 
ut noko stein. Ut frå denne synfaringa har landbrukskontoret ved underteikna 
sakshandsamar laga ny dreneringsplan, sjå vedlegg. 
 
Vi vil rå til at det vert brukt reine jordmasser (gjerne morenejord). Ein bør reinske 
ytterkantane for stein, grave open avskjeringsgrøft rundt ytterkantane av feltet inn til 
fjellskråningane, grøfte stykket systematisk med 110 mm drensrøyr, sette ned  ein til 
to drenskummer for å ta overflatevatn samt etter ferdig påfylling av jord planere 
overflata slik at overflatevatnet kan renne av til dei opne avskjeringsgrøftene.  
 
Det er stor byggeaktivitet i kommunane og entreprenørane har problem med å finne 
eigna areal til å fylle jordmasse på. Slik vi ser det, er dette eit godt eigna område å 
fylle på og når ein då samtidig kan få opparbeidd dårleg og vassjuk overflatedyrka 
jord til fulldyrka jord, slik som i dette tilfellet, så er det ei god løysing.   
 
Det går fram av søknaden at det vil vert inngått eigen avtale mellom grunneigar og 
Bygg & System som gjeld både plan og kor lang tid fyllinga av jord i steinbrotet skal 
vare. 
 
Fyllinga av jord på dette arealet bør gjerast innanfor ein avgrensa frist, samt at det 
må setjast krav om at jordmassane må  vere mest muleg steinfrie og ikkje forureina. 
 
Søknaden er vurdert ut frå naturmangfaldslova, jordlova, kulturminnelova, plan- og 
bygningslova, forureiningsforskrifta og tekniske retningslinjer for anlegg, drift og 
vedlikehald av planeringsfelt. 

 
Vi har nytta kart frå www.skogoglandskap.no  og kan ikkje sjå at det er kulturminne 
på det omsøkte området. Næraste registrerte kulturminne ligg om lag 85 m frå 
ytterkanten av steinbrotet. Vi kan heller ikkje sjå at tiltaket vil føre til forureining slik 
søknaden no ligg føre. 
 
Vi har vore i kontakt med miljøvernavdelinga hjå Fylkesmannen i Møre og Romsdal 
og har fått tilbakemelding om at saka ikkje trengst å sendast ut på høyring. 
Søknaden er sjekka ut i forhold til naturmangfaldlova og det er ikkje funne at det er 
behov for å ta omsyn etter lova. 

http://www.skogoglandskap.no/

Vi har drøfta med leiar ved utviklingsavdelinga i Herøy kommune om søknaden skal 
handsamast etter plan- og bygningslova. Søknaden har eit omfang som gjer at vi 
meiner å kunne sjå vekk frå § 20-1 bokstav k) vesentlege terrenginngrep. Likeins vil 
heller ikkje forbodet mot tiltak i 100-meters belte verte gjeldande grunna tiltaket sitt 
omfang.  
 
Arealstatusen på tiltaksområdet er overflatedyrka jord. Arbeidet med planering og 
påfylling vil føre til at arealet vert ute av drift for ei tid. Vi meiner difor det vert rett å 
gje løyve til mellombels omdisponering frå jordlova § 9, bruk av dyrka og dyrkbar 
jord. 
 
Landbrukskontoret ser positivt på søknaden om løyve til å fylle på jordmasser/ 
planere om lag 4,1 daa i det gamle steinbrotet ved Storvika på Runde tilhøyrande 
eigedomen Runde gnr. 9 bnr. 10 i Herøy kommune.  
 
Vi vil rå til at søkjar nyttar utarbeidd grøftekart i målestav 1: 1000 datert 10.09.2015 
utarbeidd av Oddvar Gjerde ved Søre Sunnmøre landbrukskontor, men vil ikkje setje 
det som noko krav.  Det vil òg vere naturleg å setje krav om at jordmassane som 
skal fyllast på er reine samt at det vert sett ein tidsfrist kva tid tiltaket skal verte 
gjennomført. 
 
 
 
Fosnavåg, 05.10.2015 
 
 
Olaus-Jon Kopperstad Anne Kathrine Løberg 
Rådmann Landbrukssjef 
 
 
 
Sakshandsamar: Oddvar Gjerde 
 
 
 
 











 

 
Rådmannen 

 

SAKSFRAMLEGG 

  
 

Sakshandsamar: OJK Arkivsaknr: 2015/833 
    Arkiv: 210 

                              
 

Utvalsaksnr Utval Møtedato 

187/15 Formannskapet 13.10.2015 

 Kommunestyret 19.11.2015 

23/15 Komite for Helse og omsorg 15.10.2015 

 Komite for næring, kultur og idrett 16.11.2015 

 Komite for oppvekst  

90/15 Maritim og teknisk komite 20.10.2015 

14/15 Eldrerådet 12.10.2015 
 
 
 
TERTIALRAPPORTERING PR 01.09.2015     
 

Møtebehandling: 

Rådmannen si tilråding vart samrøystes vedteke. 

Tilråding i Komite for Helse og omsorg - 15.10.2015  

Kommunestyret har ikkje merknader til tertialrapporten slik han ligg føre. 
 
 
 
 

Møtebehandling: 

Rådmannen si tilråding vart samrøystes vedteken. 

Tilråding i Formannskapet - 13.10.2015  

Kommunestyret har ikkje merknader til tertialrapporten slik han ligg føre. 
 
 
 
 
 
Tilråding: 

Kommunestyret har ikkje merknader til tertialrapporten slik han ligg føre. 
 
 
 

 

 
 
 
Særutskrift: 
 

- Rådmannen si leiargruppe 
- Kommunerevisjonen 

Vedlegg: 
 

- Tertialrapport frå rådmannens leiargruppe 
 
 
Saksopplysningar: 
 
Saka gjeld tertialrapport pr. 01.09.2015. 
 
Bakgrunn 
I K-sak 53/02 vart det vedteke reglement for rapportering av løpande drift og 
prosjekt. Etter dette skal det rapporterast kvart tertial på sjukefråvær, teneste, vedtak 
og prosjekt. 
 
Sjukefråvær 
Kommunestyret har i K-sak 17/03 vedteke:  
 

"Herøy kommune teiknar samarbeidsavtale med trygdeetaten for eit meir 
inkluderande arbeidsliv. Samarbeidsavtalen skal gjelde frå 1 april 2003." 

 
Eit av føremåla med samarbeidsavtalen er å få ned sjukefråværet. For å følgje med 
utviklinga i sjukefråværet skal det rapporterast for dette kvart tertial.  
 
IA- avtalen vart resignert. Partane er NAV Arbeidslivssenter, 
arbeidstakarorganisasjonane ved Fagforbundet lokalt og arbeidsgjevar ved 
rådmannen.  

 
Vedtaksrapportering 
Vedtaksrapportering omfattar oppfølging av vedtak fatta i politiske organ. På denne 
måten skal formannskapet og kommunestyret kvart tertial få ei oppdatering på kor 
langt ein har kome i oppfølginga. 

 
Tenesterapportering 
Denne rapportering omfattar avvik i kommunen si oppfølging av innbyggarane sine 
rettar etter lovverk, lokale vedtekter, retningsliner og vedtak. Avviket kan vere 
registrert i form av avviksrapportar frå medarbeidarar, rapport frå tilsynsorgan, 
revisjonsrapportar eller som klage frå innbyggarane. 
 
Prosjektrapportering 
Det er utarbeidd prosedyrar for planlegging og gjennomføring av anlegg og 
byggeprosjekt frå eit prosjekt vert planlagt, finansiert, lagt ut på tilbod/innhenta tilbod, 
gjennomført og til det er avslutta (inklusive sluttrekneskap). Status for dei ulike 
prosjekta skal rapporterast.  

Vurdering og konklusjon: 
 
Det er viktig at rådmannen får tilbakemelding på den nye rapporten. Det gjeld både 
struktur og innhald. Rådmannen vi då prøve å tilpasse seinare rapportar i forhold til 
tilbakemeldingane. 
 
 
 
Fosnavåg, 05.10.2015 
 
 
Olaus-Jon Kopperstad  
Rådmann  
 
 
 
 
 







































































































































































































 

 
Søre Sunnmøre landbrukskontor 

 

SAKSFRAMLEGG 

  
 

Sakshandsamar: ANNLOB Arkivsaknr: 2015/1309 
    Arkiv: V10 

                              
 

Utvalsaksnr Utval Møtedato 

91/15 Maritim og teknisk komite 20.10.2015 
 
 
 
TILDELING AV SMIL MIDLAR FOR 2015     
 
 
Tilråding: 
Maritim og teknisk komité vedtek framlegg til løyving av SMIL-midlar for 2015 slik 
den ligg føre i saksutgreiinga, vedlegg 1. 
 
Grunngjeving: 
Prioritering av tiltak er i samsvar med Strategiplan for 2013- 2016 
 
Lovheimel: 
FOR 2004-02-04-448 Forskrift om tilskot til spesielle miljøtiltak i jordbruket sist endra 
FOR-2015-02-17-132 med verknad frå og med 01.01.2015. 
 
 
 
 
 

 

 

 
 
 
 
 
 
 
 
Særutskrift: 
Søre Sunnmøre Landbrukskontor 



Side 2 av 4  

 

 
Vedlegg: 
  

Nr. Namn  

1 Framlegg til tildeling av SMIL midlar for 2015 01.10.2015 

2 Strategiplan for SMIL midlar 2013 – 2016 18.04.2013 

3 Tildelingsbrev frå Fylkesmannen, SMIL midlar 2015 11.02.2015 

4 Forskrift om tilskot til særskilde miljøtiltak i jordbruket  

 
 
Saksopplysningar: 
Det har kome inn 6 nye søknadar dette året. I tilrådinga er 5 av desse søknadane 
prioritert samt 1 søknad frå tidlegare år.  
 
Sidan førre søknadsomgang i 2014 er vilkåra i § 3 i Forskrift om tilskot til særskilde  
miljøtiltak i landbruket endra med verknad frå og med 01.01.2015. 
 
I forskrifta om tilskot til særlege miljøtiltak i jordbruket i § 3 står det sitat: 
«Tilskot kan løyvast til føretak som oppfyller vilkåra i forskrift av 19. desember 2014 
nr. 1817 om produksjonstilskot og avløysartilskot i jordbruket § 2 og § 4.  Det må 
liggje føre løyve frå landbrukseigedomen sin eigar til gjennomføring av prosjekt eller 
tiltak som nemnd i denne forskrift sine § 4 og § 5. 
Det kan ikkje løyvast tilskot til prosjekt eller tiltak på landbrukseigedomar som er eigd 
og vert drivne av stat, fylke eller kommune med mindre tiltaket er eit fellestiltak der 
ein eller fleire landbrukseigedomar som oppfyller vilkåra for å kunne søkje om 
produksjonstilskot i jordbruket er med.» 
 
Konsekvensen av denne regelendringa i § 3 er at 6 av søknadene ikkje oppfyller 
vilkåra for å få tilskot til SMIL då dei anten ikkje oppfylle vilkåra for å søkje om 
produksjonstilskot i jordbruket (eks. ikkje har dyr) eller er ein frivillig organisasjon. 
 
Tiltaka som er prioritert i kulturlandskapet er:   

 gamal kulturmark/ tiltak mot attgroing 

 vedlikehaldsgrøfting av gamal kulturmark og innmarksbeite 

Søknadsfristen var 20. juni og ordninga vart annonsert i lokalavisa. I tillegg fekk alle 
aktive bønder tilsendt informasjonsskriv. 
 
Tildelinga av SMIL midlar er heimla i FOR 2004-02-04-448 Forskrift om tilskot til 
særskilde miljøtiltak i jordbruket sist endra FOR-2015-02-17-132 med verknad frå og 
med 01.01.2015. 
 
Det er vedteke ein strategiplan for bruk av midlar for perioden 2013 - 2016 (vedlegg 
2) i Formannsskapet i Herøy kommune den 02.07.2013.  
 
I tildelingsbrev frå Fylkesmannen i Møre og Romsdal, Landbruksavdelinga datert 
11.02.2015 fekk Herøy kommune tildelt kr. 100.000 for 2015 (vedlegg 3). I tillegg 
vart det trekt inn midlar frå prosjekt som ikkje er gjennomførd eller sluttkostnaden 
vart lågare. Sum inndregne midlar for 2015 er kr 5.220. I alt er det kr 105.220 til 
disposisjon for 2015. 

Løyvde tilskot skal utbetalast etter skriftleg oppmoding frå tilskotsmottakar og når 
tiltaket har fått godkjent sluttrekneskapet. Det kan likevel foretas utbetalingar på 
bakgrunn av godkjent dokumentasjon etter kvart som delar av prosjektet eller tiltaket 
utføres. Minst 25 % av tilskotet vert halde tilbake inn til arbeidet er fullført og 
sluttrekneskapen er godkjent. 
 
Prioriteringar i perioden 2013 – 2016: 

 Marknadsføre ordningane og stimulere aktive gardbrukarar til å søkje om 

midlar til prosjekt. 

 Prioritere tiltak der nytten vert størst. Gjeld tiltak for ferdsel til kulturminne og 

tiltak for å hindre attgroing av kulturlandskapet. 

 Om tilgangen på tilskot er mindre enn etterspurnaden må ein prioritere 

søknadane slik: 

o Prioritere dei tiltaka som gir størt nytte. 

o Prioritere naudsynte tiltak for å unngå vidare forfall på bygningar og 

kulturminne. 

o Prioritere aktive gardbrukarar (rett til produksjonstilskot). 

o Prioritere samarbeidstiltak framfor enkeltiltak. 

 Alle ordningane vert sidestilt. 

 Stimulerer til å halde fram med aktiv drift. 

 

Tiltak i perioden 2013 – 2016: 
 

 Ta vare på viktige kulturminne og kulturmiljø. 

 Tiltak som hindrar attgroing av kulturlandskapet og tap av biologisk mangfald. 

 Leggje til rette for at allmennheita skal få tilgang/ ferdsel til viktige kulturminne 

og kulturmiljø. 

 Hindre at eldre bygningar som kan reknast som kulturminne forfell. 

 Tiltak som fremjar organisert beitebruk. 

 Vedlikehaldsgrøfting av gamal kulturmark og innmarksbeite. 

 Grøfting av dyrka mark (syner til eiga føreskrift juli 2013). Her har kommunen 

fått tildelt kr 30.000 for 2014.  

 Redusere/ fjerne avrenning frå landbruket. 

 
Tilskotssatsane som vert nytta er nedfelt i strategiplanen. 

Vurdering og konklusjon:  
Framlegg til løyving av SMIL-midlar for 2015 er prioritert etter Strategiplan for 2013 – 
2016. Ein rår til at løyvingane vert gitt slik dei er prioritert i SMIL-midlar 2015 for 
Herøy kommune (vedlegg 1). 
 
 
 
 
Fosnavåg, 01.10.2015 
 
 
Olaus-Jon Kopperstad Anne Kathrine Løberg 
Rådmann Landbrukssjef 
 
Sakshandsamar: Oddvar Gjerde 
 
 
 
 











































 

 
Søre Sunnmøre landbrukskontor 

 

SAKSFRAMLEGG 

  
 

Sakshandsamar: ANNLOB Arkivsaknr: 2015/1309 
    Arkiv: V10 

                              
 

Utvalsaksnr Utval Møtedato 

92/15 Maritim og teknisk komite 20.10.2015 
 
 
 
TILDELING AV MIDLAR TIL DRENERING AV JORDBRUKSJORD FOR 2015     
 
 
Tilråding: 
Maritim og teknisk komité vedtek framlegg til løyving av tilskot til drenering av 
jordbruksjord for 2015 slik den ligg føre i saksutgreiinga, vedlegg 1. 
 
 
Lovheimel: 
FOR 2013-06-25-769 Forskrift om tilskudd til drenering av jordbruksjord 
 
 
 
 
 

 

 

 
 
 
 
 
 
 
 
Særutskrift: 
Søre Sunnmøre Landbrukskontor 

Vedlegg: 
 

Nr. Namn  

1 Disponible tilskotsmidlar til drenering i Herøy kommune   01.10.2015 

2 Tildelingsbrev frå Fylkesmannen, midlar til drenering   11.02.2015 

 
Saksopplysningar: 
Det har kome inn 1 søknadar dette året. I tilrådinga er søknaden prioritert då den 
oppfyller krava i føreskrifta. 
 
Herøy kommune fekk løyvd kr 30.000,- i tilskot for 2015.  
 
Tilskot til drenering av jordbruksjord kom i 2013. Føremålet med tilskotet er å auke 
kvaliteten på tidlegare grøfta jordbruksjord som har potensial for auka 
jordbruksproduksjon. I tillegg er det eit mål å redusere faren for erosjon og 
overflateavrenning.  
 
Søkjaren må ha grøfteplan og miljøplan trinn 2. Tilskotet utgjer kr 1.000,- pr. dekar 
eller kr 15,- år løpemeter avgrensa til kr 1.000,- pr. dekar. 
 
Vurdering og konklusjon:  
Framlegg til løyving av tilskot til drenering av jordbruksjord er heimla i føreskrifta til 
ordninga. Ein rår til at løyvinga slik vist i vedlegg 1 då søkjaren fyller krava som er 
sett i føreskrifta.  
 
 
 
Fosnavåg, 01.10.2015 
 
 
Olaus-Jon Kopperstad Anne Kathrine Løberg 
Rådmann Landbrukssjef 
 
 
Sakshandsamar: Oddvar Gjerde 
 
 
 
 

















 

 
Utviklingsavdelinga 

Sakshandsamar: AZT Arkivsaknr: 2015/1048 
    Arkiv: Q80 

                              
 

Utvalsaksnr Utval Møtedato 

93/15 Maritim og teknisk komite 20.10.2015 
 
 
 
TRAFIKKTRYGGINGSTILTAK FV 654 HJELMESET - ETABLERING AV 
INTENSIVBELYSNING VED TILRETTELAGT KRYSSINGSPUNKT     
 
 
Tilråding: 
 
Maritim og teknisk komite løyver kr 95.000,- (eks.mva) av midlar avsett i budsjett til 
trafikktrygging, for tiltak som skal betre trafikktrygginga ved tilrettelagt kryssingspunkt 
ved fylkeveg 654 på Hjelmeset.  
 
Avsette midlar skal dekkje tiltak som skildra i saka og vist i vedlegg 1.  
 

 
 
 
 

 

 

 
 
 
 
 
 
 
Særutskrift: 
 
Utviklingsavdelinga 
Økonomiavdelinga (ber om at det vert oppretta prosjektnummer)  

Vedlegg: 
01 – Lysberekninga og plan for intensivbelysning  
02 – Flyfoto over området M 1:1000 
 
Saksopplysningar: 
Herøy kommune har i gjeldande kommunedelplan for Trafikktrygging 2015-18 
prioritert utbetring av kryssingspunkt på Hjelmeset. Det er tidlegare etablert eit 
tilrettelagt kryssingspunkt i området ved oppgradering av busslommer til standard 
med universell utforming. Kommunen har, i samråd med Statens Vegvesen som 
fagetat, vurdert behov for intensivbelysning på det punktet der fotgjengarar kryssar 
vegen.  
 
Det tilrettelagte kryssingspunktet er ferdselsområde mellom skulane på Bergsøya og 
bustadområdet nedre Hjelmeseth. Sistnemnde bustadområde har vore og er i vekst 
med etablering av fleire bueiningar.  
 
Tiltaket omfattar intensivbelysning, oppføring av 5 nye veglysarmaturar. 4 stk i 
eksisterande stålmaster og 1 stk i ny stålmast i galvanisert utføring, mastehøgd 6 
meter. Flytting av 1 stk lysmast, jfr. vedlagt situasjonsplan. I samband med dette 
kjem graving med legging av trekkerør for straum til nytt lysfundament.   
 
Vurdering og konklusjon:  
Rådmannen vurderer det som viktig at administrasjonen følgjer opp prioriterte tiltak i 
gjeldande trafikktryggingsplan. Kryssingspunktet er allereie etablert på Hjelmeset, og 
ein vil her utbetra dette ytterlegare gjennom forsterka belysning. Tiltaket vil kunne gi 
effekt for trafikktrygging då det er eit mykje brukt kryssingspunkt av barn- og unge, 
turgåarar og andre på ei svært trafikkbelasta vegstrekning.  
Kostnader (eks.mva) med tiltak estimerer ein slik:  
 

 Intensivbelysning, nye lysmaster og utskifting av armatur……      kr  72.400,- 

 Graving, nedsetting av fundament, kabelrør………………………. kr  22.150,- 
SUM           kr 94.550,-  
 

Det har tidlegare vore drøfta med Statens Vegvesen om det er mogleg med 
etablering av oppmerka fotgjengarovergang her, men fartsnivået og trafikkmengd 
tilseier at ein då må gjere fysiske fartsreduserande tiltak (t.d fartshump) for at dette 
skal kunne etablerast. Fartshump meiner ein vil vere uheldig på denne 
vegstrekninga av omsyn til vegen sin funksjon som hovudveg. 
 
Forsterka belysning ved busslommer og ved tilrettelagt kryssingspunkt er i samsvar 
med prioriterte tiltak i trafikktryggingsplan og vil vere ei betring av trafikktryggleiken. 
 
Det er avsett kr 5.000.000 i gjeldande budsjett til trafikktrygging. Det er nytta kr 
20.000 og det er avsett til saman kr 264.000 til andre trafikktryggingstiltak. 
 
Fosnavåg, 02.10.2015 
 
 
Olaus-Jon Kopperstad Jarl Martin Møller 
Rådmann Avd.leiar 
 
Sakshandsamar: Aleksander Zahl Tarberg 

Delegerte�saker�frå�avdelingane

DS�312/15�Gnr�23�Bnr�3�-�Frådeling�av�utbyggingsareal�til�bustadbygging�05.10.2015

00:00:00�Fredrik�Severin�Fredriksen

DS�313/15�Ferdigattest�-�48/16�-�vassledningsanlegg�18.09.2015�00:00:00

Asplan�Viak

DS�314/15�Wigny�Vike�og�Kristoffer�Berge��31/42�-�Ferdigattest�16.09.2015

00:00:00�Kvadratbygg�AS

DS�315/15�Frøydis�og�Thorstein�Vasset�-�44/129�-�Fritidsbustad�18.09.2015

00:00:00�Roald�Hus�as

DS�316/15�Osvald�Ristesund�-�34/284�-�Tilbygg�18.09.2015�00:00:00�Osvald

Ristesund

DS�317/15�Lars�Conradi�Andersen�og�Åse�Marie�Remøy�-�26/164�-�Einebustad

18.09.2015�00:00:00�Prosjektbygg�as

DS�318/15�Ferdigattest�-�29/306�25.09.2015�00:00:00�Monika�Vike

DS�319/15�Gnr�24�Bnr�7�Frådeling�av�bustadtomt�03.10.2015�00:00:00�Frank

Rogne

DS�320/15�Gnr�27�bnr�34�Frådeling�av�tilleggsareal�til�bnr�89�03.10.2015

00:00:00�Guttorm�Berge

DS�321/15�Ole�Børre�Berge�-�55/9�-�Rehabilitering�skorstein�25.09.2015

00:00:00�Proman�as

DS�322/15�Gnr�40�Bnr�6�-�Etablering�av�punktfeste�03.10.2015�00:00:00

Petter�O.�Notø

DS�323/15�Linn�Renate�Røyset�og�Lidvar�Husøy�-�46/82�-�Frittliggande�garasje

30.09.2015�00:00:00�Handverksbygg�as

DS�324/15�Ferdigattest�-�16/113�-�Tilbygg�30.09.2015�00:00:00�Thomas�Notøy

DS�325/15�Mellombels�bruksløyve�-�31/188�seksjon�nr�4�01.10.2015�00:00:00



Tømrer�Service�as

DS�326/15�Ferdigattest�garasje�-��50/59�05.10.2015�00:00:00�Guttorm

Rabben

DS�327/15�Ann�Iren�Brautaset�59/6�-�Ferdigattest�08.10.2015�00:00:00

UNIKUS�AS

DS�328/15�Herøy�kommune�-�37/426�-�Rammeløyve�omsorgsbustadar�+�IG

grunn-�og�fundamentarbeid�07.10.2015�00:00:00�Prosjektbygg�as

DS�329/15�Mellombels�bruksløyve��-�38/6�-�garasjedel�07.10.2015�00:00:00

Arve�Eggesbø

DS�330/15�YX�Betjent�as�-�37/82�-�Skilting�05.10.2015�00:00:00�Brand

Factory�Norge�as�avd�Østfold

